
Albansk Leje qëndrimi për studime 
Shtetasit e huaj që dëshirojnë të studiojnë mund të marrin leje qëndrimi në Norvegji. 

Për të marrë leje qëndrimi në Norvegji për 
studime ose për të shkuar në një shkollë 
duhet që: 
•  të jeni i pranuar si student në një 

universitet, në një shkollë të lartë 
shkencore, në shkollë të lartë 
shtetërore, në shkollë të lartë të artit, , 
në shkollë të lartë popullore ose në një 
shkollë njëvjeçare të botëkuptimit (në 
raste të veçanta pranohen edhe 
shkollat e mesme) 

•  të jeni në gjendje që të financoni 
studimet Tuaja 

•  të keni një vend ku do të banoni gjatë 
studimeve 

•  të studioni me orar të plotë 
•  të paraqitni një plan të plotë të 

studimeve në Norvegji 
 
Për kërkuesit nga shtete jashtë BE-s dhe të BEE-
ss: 
Kur kërkoni leje qëndrimi për studentë duhet të 
paraqitni dokumentat si mëposhtë: 
•  Formularin e kërkesës me fotografi 
•  Kopjen të pasaportës 
•  Dokumentin që jeni i/e pranuar në një institucion 

studimi ose në shkollë 
•  Planin e studimeve 
•  Dokumentacionn mbi mjetet për jetesë (hua nga 

Arka e Studenteve ose shumë e parave e kursyer 
në bankë norvegjeze) 

 

•  Dokumentin e banesës 
•  Përveç kësaj duhet të paguani taksë. 
 
Nevoja e dokumentacionit ndërron nga shteti në shtet 
dhe mund të ndryshohet. Për informata tjera mund të 
kontaktoni stacionin më të afërt norvegjez për punë të 
jashtme. Në qoftë se jeni në Norvegji, mund të 
kontaktoni policinë ose Drejtorinë për të Huajt (UDI). 
 
Për kërkuesit nga shtetet e BE-s ose të BEE-s: 
Kur kërkoni leje qëndrimi për studentë duhet të 
dorëzoni dokumenta si mëposhtë: 

•  Formularin e kërkesës për shtetasit e BEE-s dhe të 
EFTA-s me fotografi 

•  Dokumentin që jeni i/e pranuar në një institucion 
studimi. Kushti është që shkollimi të jetë 
profesional 

•  Deklaratën ose dokumentin mbi sigurimin e 
financimit 

•  Sigurimin shëndetësor (privat ose formular E) që 
vlen për tërë kohën e studimeve 

 
Kërkuesit nga BE-ja dhe nga BEE-ja mund ta 
dërgojnë kërkesën nga Norvegjia dhe nuk paguajnë 
taksë për kërkesën. 
 
Familja më e afërt e kërkuesit /ës mund të vijë me 
studentin në Norvegji. Si familje e afërt konsiderohen 
bashkëshorti/ja, bashkëjetuesi/ja me së paku dy vite 
bashkëjetesë, si dhe fëmijët. Vlejnë edhe këta rregulla: 
•  Duhet të jeni vet në gjendje që ti mbani anëtarët e 

familjes Suaj (minimum shkalla 1 e rregullorës 
shtetërore) 

•  Anëtarët e familjes duhet të kenë sigurim 
shëndetësor. 

 
Leja jepet për kohën e zgjatjes së studimeve por jo për 
më gjatë se një vjet. Leja mund të përtëritet. Leja jep 
të drejtën e punës për deri më gjysmë orar. Anëtarë 
eventualë të familjes që vijnë bashkë me Ju kanë leje 
të përgjithshme punësimi.                                                                   
 
 

Pyetje të zakonshme                            
 
Ku duhet ta dërgoj kërkesën? 
Duhet të kërkoni përmes stacionit norvegjez më të 
afërt për punë të jashtme. Kërkesa do të shqyrtohet nga 
Drejtoria për të Huajt. Përjashtim bëhet për shtetasit e 
BE-s dhe të BEE-s që mund të hyjnë në Norvegji dhe 
mund të kërkojnë nga Norvegjia. Atëherë kërkesa 
dërgohet në stacionin më të afërt policor dhe 
shqyrtohet atje. 
 
Edhe studentët e NORAD-it mund të vinë në Norvegji 
dhe kërkesën mund ta bëjnë në Norvegji. Studentët e 

NORAD-it, në qoftë se i plotësojnë gjithë kushtet, 
mund të marrin vizë nga një stacion i punëve të 
jashtme. Pas kësaj, policia e shqyrton kërkesën për leje 
të qëndrimit. 
 
Sa kushton kërkesa për leje qëndrimi për studime? 
Taksa për të kërkuar leje qëndrimi për studime është 
1100 NOK që duhen paguar në dorëzimin e kërkesës. 
 
Në qoftë se jeni në Norvegji ose në qoftë se kërkoni 
përtëritjen e lejes duhet të pagoni taksën kur e 
dorëzoni kërkesën në polici (me para në dorë ose me 
kartë bankare). Mund të paguani taksën edhe 
paraprakisht, me mbartjen e shumës në konto, dhe 
atëherë duhet që dëftesën e pagesës ta bashkëngjitni 
kërkesës, ose kur dërgoni kërkesën me postë, ose e 
dorëzoni vet. Numrin e llogarisë bankare e merrni nga 
policia, pagesa pranohet nga policia dhe jo nga UDI-
ja. 
 
Në qoftë se kërkesën e dorëzoni në Oslo, numrin e 
llogarisë mund ta merrni në telefonin e Seksionit për të 
Huajt të Policisë. Numri i policisë së Oslos është 22 34 
21 00. 
 
Në Internet mund të gjeni numrat e telefonit të 
distrikteve tjerë policore në Norvegji në adresën 
http://www.politi.no. 
 
Kërkuesit nga BE-ja dhe nga BEE-ja nuk paguajnë 
taksë për kërkesën. 
 
Brenda sa kohe shqyrtohet kërkesa? 
Koha e shqyrtimit të kërkesës mund të ndryshojë. Në 
qoftë se keni një adresë në Norvegji do të merrni 
automatikisht një lajmërim përmes postës që 
autoritetet e të huajve e kanë marrë kërkesën Tuaj. Në 
këtë lajmërim do të merrni edhe informacion mbi 
zgjatjen e kohës së shqyrtimit. Shikoni edhe faqet e 
Internetit të UDI-s, www.udi.no, ose merrni në telefon 
Shërbimin Informativ të UDI-s për informacion të 
përditësuar në norvegjisht ose në anglisht.   
 
Mund të ankohem nëse marr refuzim? 
Po. Ankesa duhet të jetë e arsyetuar me informacione 
eventuale të reja. Në qoftë se ankoheni, Drejtoria për 
të Huajt e shqyrton përsëri kërkesën Tuaj, dhe kur 
Drejtoria nuk e ndryshon vendimin, kërkesa i dërgohet 
Gjykatës për të Huajt (UNE). Shqyrtimi i ankesës 
është liruar nga taksa. 
 
A mund ta marrë me vete familjen time? 

Nuk mund ta merrni me vete familjen në qoftë se koha 
që Ju ka mbetur për studime është më pak se një vjet. 
 
Në qoftë se Ju ka mbetur më tepër se një vjet studimi 
në Norvegji, familja Juaj më e afërt, d. m. th. 
bashkëshorti/ja ose bashkëjetuesi/ja me kohë 
bashkëjetese së paku dy vite si dhe fëmijët Tuaj më të 
rinj se 18 vjeçarë mund të marrin leje qëndrimi në 
Norvegji. 
 
Anëtarët e familjes duhet të kërkojnë vet leje qëndrimi 
përmes stacionit norvegjez për punë të jashtme më të 
afërt. 
 
Duhet të jeni vet në gjendje që ta mbani familjen Tuaj 
dhe ti siguroni banim bashkë me Ju. Kushti minimal 
për të ardhura është shkalla 1 e rregullores shtetërore 
anëtarët e familjes së studentëja.  
 
Sa kohë mund të qëndroj në Norvegji? 
Leja Ju miratohet për nga një vjet. Pas kësaj kohe, leja 
duhet të përtëritet. Përtëritja varet nga përparimi i 
kënaqshëm në studime. 
 
A mund të marrë leje pune kur studioj në 
Norvegji? 
Kur vini si student në Norvegji nuk mund të merrni 
leje të zakonshme pune. Megjithatë Ju mund të 
kërkoni leje për punë me orar jo të plotë (maksimum 
20 orë në javë) dhe me orar të plotë gjatë pushimeve. 
Institucioni i studimeve duhet të vërtetojë që kjo nuk 
Ju pengon për përparim në studime. Bashkëshorti/ja 
ose bashkëjetuesi/ja Juaj mund të kërkojë të njejtin tip 
lejeje. 
 
Shtetasit e BE-s dhe të BEE-s kanë të drejtë të 
punësohen deri më gjysmë orari. Anëtarët e familjes 
që eventualisht vijnë bashkë me studentin marrin leje 
të përgjithshme pune.   
 
A keni pyetje tjera? 
Në qoftë se keni pyetje tjera në lidhje me rregullat 
mund të kontaktoni stacionin norvegjez më të afërt për 
punë të jashtme. Mund të kontaktoni edhe policinë ose 
Drejtorinë për të Huajt, Shërbimi informativ telefonik 
për kërkues në numrin (+47) 23 35 16 00, ose përmes 
postës elektronike ots@udi.no, ose shikoni faqet e 
internetit www.udi.no për informacion më të gjërë në 
norvegjisht ose anglisht. 

